
--------------------------------------------------------------------------------------------------------------

Հավանություն տալ «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացում կատարելու մասին» Հայաստանի Հանրապետության օրենքի նախագծին և այն սահմանված կարգով ներկայացնել Հայաստանի Հանրապետության Ազգային Ժողով:      

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
Վարչական իրավախախտումների վերաբերյալ Հայաստանի Հանրապետության օրենսգրքում փոփոխությունՆԵՐ ԵՎ լրացումներ կատարելու մասին
Հոդված 1. Վարչական իրավախախտումների վերաբերյալ Հայաստանի Հանրա​պե​տու​թյան 1985 թվականի դեկտեմբերի 6-ի օրենսգրքի (այսուհետ` Օրենսգիրք)`

1) 169.1-րդ հոդվածի վերնագրում «հաշվարկը» բառերից հետո լրացնել «թղթային կամ էլեկտրոնային եղանակով» բառերը:

2) 169.1-րդ հոդվածի առաջին մասի դիսպոզիացիայում «ձեռնարկատիրական գոր​ծու​նեու​​թյան առարկաները չգրանցելը» բառերը փոխարինել «անփաստա​​թուղթ արտադրանքի, ապրանքների տեղափոխումը կամ առաքումը կամ առաք​վող կամ տեղափոխվող ապրանքն ուղեկցող փաստաթուղթը սահմանված կարգով չգրանցելը» բառերով:

3) 169.1-րդ հոդվածի երկրորդ մասի դիսպոզիցիան շարադրել հետևյալ խմբագրու​թյամբ.

«Թղթային եղանակով ներկայացվող հայտարարագիրը կամ հաշվարկը կամ օրենքով սահմանված այլ փաստաթուղթ հարկային մարմիններ կամ օրեն​քով սահմանված դեպքերում տեղական ինք​նակառավարման մարմիններ սահմանված ժամ​կետում չներկայացնելը, կամ էլեկտրոնային եղա​նակով ներկայացվող հայտարարագիրը կամ հաշվարկը կամ օրենքով կամ այլ իրավական ակտե​րով սահմանված այլ փաստաթուղթ հար​կային մարմիններ կամ օրենքով սահմանված դեպքերում տեղական ինքնա​կա​ռա​վար​ման մար​միններ օրենսդրությամբ սահ​ման​ված ժամկետներից հետո 30-օրյա ժամկե​տում չներ​կա​յաց​նելը`»,

4) 169.1-րդ հոդվածը լրացնել հետևյալ բովանդակությամբ նոր` երրորդ, չորրորդ և հինգ​երորդ մասերով.

«Էլեկտրոնային եղա​նակով ներկայացվող հայտարարագիրը կամ հաշվարկը կամ օրեն​քով սահմանված այլ փաստաթուղթ հարկային մարմիններ կամ օրենքով սահմանված դեպ​քե​րում տեղա​​կան ինքնա​կա​ռա​վար​ման մարմիններ օրենսդրու​թյամբ սահմանված ժամկետներից մինչև 30 օր ուշացումով ներկայացնելը`

առա​ջացնում է նախազգուշացում` հայտարարագիրը կամ հաշվարկը կամ օրեն​քով սահ​ման​ված այլ փաստաթուղթ ուշ ներկայացնելու առա​ջին դեպքի համար:
Սույն հոդվածի երրորդ մասով ներկայացված խախտումն առաջին անգամ կատարելուց հետո երեք տարվա ընթաց​քում նույն խախտումը կատարելու համար (անկախ հարկային մարմին կամ օրենքով սահ​ման​ված դեպքերում տեղա​​կան ինքնա​կա​ռա​վար​ման մարմիններ ներ​կայացվող փաստաթղթի տեսա​կից)`

առաջացնում է տուգանք` սահմանված նվազագույն աշխատավարձի տասնապատիկի չափով:

Սույն հոդվածի երրորդ մասով ներկայացված խախտումը երկրորդ անգամ կատարելուց հետո երեք տարվա ընթաց​քում նույն խախտումը կատարելու համար (անկախ հարկային մար​մին կամ օրենքով սահ​ման​ված դեպքերում տեղա​​կան ինքնա​կա​ռա​վար​ման մարմիններ ներ​կա​յացվող փաստաթղթի տեսա​կից)`
առաջացնում է տուգանք` սահմանված նվազագույն աշխատավարձի քսանապատիկի չափով:»:

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջոր​​դող տասներորդ օրը:
Հիմնավորում
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի 

Հանրապետության օրենքի նախագծի վերաբերյալ

1. Իրավական ակտի անհրաժեշտությունը. Նախագծի ներկայացումը պայմանա​վոր​ված է հաշվետվությունները, հաշվարկները, այլ փաստաթղթերը հարկային մարմնին ներ​կա​յաց​նելու` էլեկտրոնային եղանակին անցումը խթանելու անհրաժեշտությամբ:
2. Կարգավորման հարաբերությունների ներկա վիճակը և առկա խնդիրները. Ներ​կա​յումս հարկային մարմին ներ​կայացվող հաշ​վետ​​վու​​​​​թյունները, հաշվարկները, այլ փաստա​թղթերը սահմանված ժամ​կետից ուշ ներ​կայացնելու համար Վարչա​կան իրա​վա​խախտումների վերա​բերյալ Հայաստանի Հան​րա​պե​տության օրենսգրքի 169.1-րդ հոդ​վածով նախատեսված է վար​չական պատասխանատվու​թյուն` տուգանքի տեսքով: Ընդ որում, նշյալ պատասխանատ​վու​​թյունը կիրառելի է հարկային մարմին ներ​կայացվող հաշ​վետ​​վու​​​​​թյունները սահմանված ժամ​​կետից ուշ ներկայացնելու բոլոր դեպքերի վրա` անկախ հարկային մարմին ներկայացվող հաշ​​վետ​վությունը էլեկտրոնային կամ թղթային տարբերակով ներկայացնելու հանգամանքից:
Խնդիրը կայանում է նրանում, որ հաշվետվությունները, հաշվարկները, այլ փաս​տա​թղթերը էլեկտրոնային եղանակով ներկայացնող տնտեսավարող սուբյեկտների համար Վար​չա​​կան իրա​վա​խախտումների վերա​բեր​յալ Հայաստանի Հան​րա​պե​տության օրենս​​գրքով պատաս​խանատվության առավել մեղմ միջոցներ նախատեսված չեն:

Բացի այդ, Վարչա​կան իրա​վա​խախտումների վերա​բերյալ Հայաստանի Հան​րա​պե​տու​թյան օրենսգրքի 169.1-րդ հոդ​վածի 1-ին մասով սահմանված պատասխանատվությունը վերա​բե​​րում է մասնա​​վորա​պես ձեռնարկատիրական գործունեության առարկաները չգրան​ցե​լուն, այն դեպ​քում, երբ 2012 թվականի հունվարի 1-ից ձեռնարկատիրական գործունեության առար​կա​​ների գրանցման կարգը փոխարինվել է առաքվող կամ տեղափոխվող ապրանքների կամ արտա​դրանքն ուղեկցող փաստաթուղթների գրանցման կարգով:
3. Տվյալ բնագավառում իրականացվող քաղաքականությունը. Հայաստանի Հան​րա​պետության կառա​վա​րության կողմից իրա​կա​նացվող քաղաքականությունն ուղղված է հաշ​վետ​վությունները, հաշվարկները, այլ փաս​տա​թղթերը հարկային մարմնին ներկայացնելու` էլեկտ​​րոնային եղանակի կիրառության շրջա​նակ​ների ընդլայնմանը:
4. Կարգավորման նպատակը և բնույթը. Նախագծի կարգավորման նպատակը հաշ​վետ​​​վությունները, հաշվարկները, այլ փաս​տա​թղթերը հարկային մարմնին ներկայացնելու` էլեկտ​​րո​նային եղանակի կիրառության շրջա​նակ​ների ընդլայնման խթանների ձևավորումն է, ինչպես նաև Վարչա​կան իրա​վա​խախտումների վերա​բերյալ Հայաստանի Հան​րա​պե​տության օրենսգրքի 169.1-րդ հոդ​վածի 1-ին մասով սահմանված պատասխանատվությունը 2012 թվա​կանի հունվարի 1-ից ուժի մեջ մտած` առաքվող կամ տեղափոխվող ապրանքների կամ արտա​դրանքն ուղեկցող փաստաթուղթների գրանցման կարգի խախտումների վրա կիրառելն է:
5. Նախագծի մշակման գործընթացում ներգրավված ինստիտուտները և անձինք. Նախա​​գիծը մշակվել է Հայաստանի Հանրապետության ֆինանսների նախարարության կող​մից:
6. Ակնկալվող արդյունքը.Նախագծի ընդունման արդյունքում ակնկալվում է ստեղծել այն​​պիսի օրենսդրական խթաններ, որոնք կնպաստեն հաշ​վետ​վությունները, հաշվարկները, այլ փաս​տա​թղթերը հարկային մարմնին ներկայացնելու` էլեկտրոնային համակարգի կիրա​ռու​թյան շրջանակների ընդլայնմանը:
ԱՄՓՈՓԱԹԵՐԹ
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախա​գծի վերաբերյալ Հայաստանի Հանրապետության արդարադատության նախարարության կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1. Առաջարկվում է նախագծից հանել «կամ այլ իրա​վա​կան ակտերով» բառերը:
	Ընդունվել է:
	Նախագծում կատարվել են համապատասխան փոփոխություններ:

	2. Առաջարկվում է նախագծից հանել նախագծի 1-ին հոդվածի 3-րդ կետը, քանի որ բավարար է միայն էլեկտրոնային եղա​նակով ներկայացվող հայտարարագիրը կամ հաշվարկը կամ օրենքով կամ այլ իրավական ակտե​րով սահմանված այլ փաստաթուղթ հար​կային մարմիններ կամ օրենքով սահմանված դեպքերում տեղական ինքնա​կա​ռա​վար​ման մար​միններ սահման​ված ժամկե​տում չներ​կա​յաց​նելու հետ կապ​ված դրույթները նախատեսել օրենսգրքի 169.1-րդ հոդվածի երկրորդ մասի դիսպոզիցիայում:
	Չի ընդունվել:

Վարչական իրավախախտումների վերաբերյալ ՀՀ օրենսգրքի 169.1 հոդվածի 2-րդ մասի` նախագծով առաջարկվող նոր խմբագրությունը առավել հստակորեն սահմանում է, որ այն վերաբերում է`

ա) սահմանված ժամկետում թղթային եղանակով հաշվետվությունները հարկային մարմին չներկայացնելու դեպքերին,

բ) էլեկտրոնային եղանակով ներկայացվող հաշվետվությունները սահմանված ժամկետից 30 օր ուշ ներկայացնելու դեպքերին:
	

	3. Առաջարկվում է հստակեցնել նախագծում գործածված «այլ փաս​տաթուղթ» հասկացությունը:
	Չի ընդունվել:

Նախագծով սահմանված է, որ խոսքը վերաբերում է հարկային մարմին ներկայացվող, օրեն​քով սահմանված փաստաթղթերին: Ինչ վերաբերում է «այլ փաստաթղթեր» հասկացության հստակեցմանը, ապա դրա հստակեցումը կարող է հանգեցնել նախագծի և Վարչական իրավախախտումների վերաբերյալ ՀՀ օրենսգրքի ավելորդ ծանրաբեռնմանը` հաշվի անելով հարկային մարմին ներկայացվող փաստաթղթերի տեսակները և քանակը: 
	

	4. Առաջարկվում է նախագծով կատարվող լրացումը արտացոլել նաև վարչական իրավախախտումների վերաբերյալը ՀՀ օրենսգրքի 169.1-րդ հոդվածի վեր​նա​գրում:
	Ընդունվել է:
	Նախագծում կատարվել է համապատասխան լրացում:

	5. Առաջարկվում է միասնականացնել նախագծի 1-ին հոդվածի 2-րդ և 3-րդ կետերում առաջարկվող խմբագրությունները` նկատի ունենալով «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջները, որոնց համաձայն` իրավական ակտերում պետք է բացառվեն իրավական նորմերի անհիմն կրկնությունները:
	Չի ընդունվել:

Նախագծի 1-ին հոդվածի 2-րդ և 3-րդ կետերում, ըստ էության, կրկնություններ չկան: Մասնավորապես, 2-րդ կետում խոսքը վերաբերում է թղթային կամ էլեկտրոնային տարբերակով հաշվարկները, հաշվետվությունները կամ այլ տեղեկությունները հարկային մարմին սահմանված ժամկետում (էլեկտորային եղանակով ներկայացվող հաշվեվությունների մասով` սահմանված ժամկետից հետո 30 օրվա ընթացքում) չներկայացնելու դեպքերին, իսկ 3-րդ կետում խոսքը վերաբերում է միայն էլեկտրոնային եղանակով ներկայացվող հաշվետվությունները սահմանված ժամկետից հետո 30 օրվա ընթացքում ներկայացնելու դեպքերին:
	

	6.  Նախագծի 1-ին հոդվածի 3-րդ կետում նախատեսվում է երկու տուգանք, ինչը չի բխում Վարչական իրավախախտումների վերա​​բերյալ ՀՀ օրենսգրքով ամրագրված մոտեցումներից և սկզբունքներից: Այդ առու​​մով նախագիծը լրամշակման կարիք ունի:
	Չի ընդունվել:

Նախագծի 1-ին հոդվածի 3-րդ մասով ներկայացված տուգանքների երկաստիճան համակարգը բխում է «Մինչև 58.35 մլն. ՀՀ դրամ տարեկան շրջանառություն ունե​​ցող տնտեսվարող սուբյեկտների՝ էլեկտրո​նային եղանակով հաշվետվությունների ներ​կա​յաց​​​​մանն անցումը խրախուսելու նպա​տա​կով միջոցառումների իրականացման» ժամանա​կա​ցույ​ցի 1-ին կետով ներկայացված միջո​ցառ​ման նպատակներից:
	

	7. Նախագիծն անհրաժեշտ է համա​ձայ​նեցնել նաև ՀՀ էկոնոմիկայի նախարա​րության հետ՝  նկատի ունենալով «Իրավա​կան ակտերի մասին» ՀՀ օրենքի 28-րդ և 31-րդ հոդվածների պահանջները:
	Ներկայացված առաջարկությունը նախագծի դրույթներին չի առնչվում:
	








